
Prófnefnd löggiltra endurskoðenda     
Próf til löggildingar í endurskoðunarstörfum – seinni hluti 
11. október 2012 
kl. 9:00 – 17:00 
 
Ábendingar:  
Áætlaður tími við úrlausn hvers verkefnis svarar til vægis þess í heildareinkunn. 
Það er því skynsamlegt að nýta próftímann með hliðsjón af vægi verkefna. 
   
Vinsamlega notið word- og excel-skjöl sem fylgja fyrir lausnir verkefna, eftir því 
sem við á. 
   
 Merkið allar lausnir með prófnúmeri og einungis með prófnúmeri. Ef úrlausn er 
merkt með nafni prófmanns telst hún ógild og prófmaður fallinn.  
 
Ætlast er til að vísað sé til staðla, laga og annarra heimilda eftir því sem tilefni er til 
hverju sinni. Ekki er nægilegt að vísa til einstakra staðla í heild sinni, heldur er 
ætlast til að vísað sé til einstakra greina eftir því sem við á.  
 
 Prófmenn hafa á heimasvæði prófsins aðgang að alþjóðlegum 
endurskoðunarstöðlum, alþjóðlegum reikningsskilastöðlum, lögum, reglugerðum 
og reglum, sem gæti reynt á í prófinu.  
   
Samstæðuársreikningur Össurar hf. fyrir árið 2011 er hafður til hliðsjónar í 
nokkrum verkefnum sem lögð eru fyrir prófmenn. Ársreikningurinn er gerður á 
grundvelli alþjóðlegra reikningsskilastaðla. Við úrlausn einstakra verkefna skal 
byggt á ársreikningnum og þeim upplýsingum sem prófmenn fá í verkefninu. Leysa 
skal sérhvert verkefni óháð öðrum verkefnum í prófinu og þeim upplýsingum sem 
þar koma fram, nema annað sé sérstaklega tekið fram. 
 
Þau verkefni sem tengjast ársreikningi Össurar hf. byggja alfarið á ímynduðum 
atvikum eða atburðum, enda hafa prófgerðarmenn engar upplýsingar um 
endurskoðun félagsins og samstæðunnar aðrar en fram koma í áritun 
endurskoðenda á ársreikninginn. Þá hafa prófgerðarmenn engar upplýsingar um 
ársreikninginn aðrar en þær sem þar koma fram eða í fréttatilkynningum félagsins. 
 
Prófmenn eru beðnir um að prenta tvö afrit af lausnum og skila í prófmöppu að 
prófinu loknu.  
 
Prófmönnum er heimilt að taka með sér báða hluta prófsins, fylgiskjöld, lausnir, 
ársreikning og önnur gögn að loknum seinni prófdegi.  

Verkefni 12 - 45 mín. 
 
Þú ert verkefnastjóri endurskoðunarteymis sem annast  endurskoðun hjá Hábergi hf.  
Á árinu keypti Háberg hf. öll hlutabréf í framleiðslufyrirtækinu Tábergi ehf. sem 
framleiðir átta tegundir af stoðtækjum. Í kjölfarið á breytingu eignarhalds á Tábergi 
ehf. var ákveðið að skipta um endurskoðendur og hefur þú fengið það hlutverk að 
vera verkefnastjóri.  
 
Þrátt fyrir smæð Tábergs ehf. hefur framleiðslustjórinn Magnús Böðvarsson haldið 
fullkomið birgðabókhald, þar sem haldið hefur verið utan um beinan efniskostnað, 
beinan launakostnað og óbeinan framleiðslukostnað á einstökum stoðtækjum. Hefur 
það bókhald verið lagt til grundvallar birgðamati við gerð ársreiknings félagsins. 
Meðfylgjandi eru útreikningar Magnúsar á birgðamati í lok nóvember 2011 (fylgiskjal 
12), þar sem hann hefur sundurliðað óbeinan framleiðslukostnað í fastan og 
breytilegan kostnað.  
 
Uppgjör Tábergs ehf. hefur hingað til ekki verið endurskoðað af endurskoðanda og á 
upphafsfundi endurskoðunarteymisins hefur umsjónarendurskoðandinn áhyggjur af 
áreiðanleika útreikninga Magnúsar framleiðslustjóra á verðmæti birgðanna, meðal 
annars vegna eignfærðra afskrifta framleiðsluvéla og tækja á birgðamat.  
 
 
Úrlausnarefni: 
 

a) Yfirfarðu útreikninga Magnúsar á birgðamati í lok nóvember 2011 og 
leggðu mat á hvort þeir uppfylli ákvæði laga og reikningsskilareglna um 
mat á birgðum.  
 

b) Gerðu endurskoðunarfyrirmæli vegna endurskoðunar á birgðum 
Tábergs ehf. sem byggir á áhættumati þínu. 

 
Rökstyddu svarið með tilvísun í lög, reglur, staðla eða önnur gögn eftir því sem þú 
telur ástæðu til. 
 
   
SVARIÐ HÉR: 

Verkefni 13 - 45 mín. 
 

Gamla endurskoðunin tók þátt í útboði um endurskoðun APPOLLO hf. og var með 
lægsta tilboð. Endurskoðunarnefnd APPOLLO yfirfór öll tilboðin sem bárust.  Í fram-
haldinu gekk APPOLLO til samninga við Gömlu endurskoðunina.  Í samningnum 
fólst endurskoðun á APPOLLO og öllum dótturfélögum félagsins nema Ceres og 
Vesta hf.  Starfsstöð Ceres er í  Shanghai og töldu stjórnendur þess ekki æskilegt að 
skipta um endurskoðendur þar núna enda væri fyrirtækið einungis búið að vera í 
endurskoðun í 4 ár hjá núverandi endurskoðanda. Reksturinn í Shanghai hefur verið 
nokkuð erfiður en er nú farinn að ganga betur.   Stjórnendur Ceres voru lengi að læra 
inn á núverandi endurskoðendur,  auk þess sem það voru alls kyns lagaflækjur í 
kringum stofnun félagsins í Shanghai sem endurskoðendurnir hjálpuðu þeim í 
gegnum.  Stofnun félagsins fylgdi umtalsverður kostnaður.  Því telja stjórnendur 
dótturfélagsins mikilvægt að vera ekki að hreyfa mikið við rekstrinum í Shanghai.    
 
Dótturfélagið Vesta hf. er starfrækt á Íslandi og var einnig haldið fyrir utan útboðið.  
Vesta hf.  er með skráð skuldabréf hjá Nasdaq OMX Iceland og með sína eigin 
endurskoðunarnefnd.   Fyrirtækið er það stórt á íslenska vísu að ekki þótti ráðlegt að 
bjóða sameiginlega út endurskoðun Vesta og APPOLLO (ásamt öðrum dótturfélögum 
þess) enda eru heildareignir Vesta um 65% af heildareignum APPOLLO 
samstæðunnar. Tekjur Vesta eru 54% af tekjum samstæðunnar. Rekstrarumhverfi 
Vesta og APPOLLO er auk þess mjög ólíkt.  Í Vesta eru fimm stjórnarmenn og koma 
þrír þeirra úr hluthafa- og stjórnendahópi APPOLLO.   Mikil áhersla hefur verið lögð 
á uppbyggingu öflugs innra eftirlitskerfis hjá Vesta og er þar starfandi mjög hæfur 
innri endurskoðandi.  Innri endurskoðandi APPOLLO hefur því ekki talið nauðsynlegt 
að skoðun hans nái til Vesta. Innri endurskoðandi APPOLLO hefur einnig ráðfært sig 
við endurskoðunarnefnd APPOLLO sem er sammála þessu mati hans.   
 
Endurskoðunarnefnd APPOLLO hefur jafnframt rætt um hvort eftirlitshlutverk 
nefndarinnar nái til Vesta. Þar sem Vesta er skráð í kauphöll og hefur byggt upp 
öflugt eftirlitskerfi þá var það niðurstaða nefndarinnar að ekki væri ástæða fyrir 
nefndina að skoða Vesta sérstaklega. Í endurskoðunarnefnd Vesta eru þrír nefndar-
menn sem teljast óháðir Vesta og tengjast á engan hátt rekstri, stjórnendum eða stjórn 
félagsins.  Það var mat endurskoðunarnefndar APPOLLO að endurskoðunarnefnd 
Vesta væri skipuð mjög hæfileikaríku fólki og væri það að sinna störfum sínum vel.   
 
Hákon er löggiltur endurskoðandi og hefur verið skipaður verkefnisstjóri við 
endurskoðun á APPOLLO.  Hákon tók fljótlega eftir því að ekki hafði verið 
framkvæmt formlegt áhættumat í tengslum við samþykki nýs verkefnis áður en 
tilboðið var samþykkt og skrifað var undir ráðningarsamninginn.  Hákon ræddi þetta 
við umsjónarendurskoðandann og sagði hann að það væri nú ekki alltaf gert fyrir 
þessi stærri verkefni og væri bara formsatriði. Hákon er hugsi yfir þessu og er 
eiginlega sammála umsjónarendurskoðandanum að það hafi litla þýðingu að fara í 
gegnum spurningalista um samþykki nýs verkefnis eftir að stjórnendur Gömlu 
endurskoðunarinnar hafi skrifað undir ráðningarsamning um endurskoðun á 
APPOLLO.  Hákon veit að vegna stærðar þessa verkefnis og áhættu því tengdu muni 
verkefnið örugglega koma til skoðunar í innra og ytra gæðaeftirliti sem liggur fyrir að 
verði framkvæmt næsta vor.  Hákon leitar því til þín um góð ráð. 

Verkefni 13 - 45 mín. (framhald) 
 
Úrlausnarefni: 
 
Taktu saman stutt og greinargott minnisblað til Hákonar og umsjónar-
endurskoðandans um eftirfarandi: 
 

a) Telur þú nauðsynlegt að skjalfesta samþykki verkefnisins nú þegar vinna 
við það er að hefjast? Rökstyddu svar þitt.  
 

b) Hvaða álitamál gætu helst komið til skoðunar vegna ofangreindra atriða 
og hvernig telur þú að greina eigi frá þeim í endurskoðunargögnum? 

 
Rökstyddu svarið með tilvísun í lög, reglur, staðla eða önnur gögn eftir því sem þú 
telur ástæðu til. 
 
   
SVARIÐ HÉR:  

Verkefni 14 - 30 mín. 
 
Jónas Jónasson er framkvæmdastjóri eins stærsta iðnfyrirtækis á Íslandi. Fyrirtækið 
hefur mikil tengsl við Frakkland og á þar eitt öflugt dótturfélag. Hann er einmitt 
nýkominn úr heimsókn þaðan. Í heimsókn sinni ræddi hann við Véronique Valentine 
endurskoðanda dótturfélagsins.  Véronique hafði mikinn áhuga á að vita meira um 
íslenskt efnahagslíf eftir hrun íslenska bankakerfisins og hvort íslenskir 
endurskoðendur hefðu verið dregnir til ábyrgðar. Jónas sagði henni að það væru 
einhverjar rannsóknir í gangi á stóru endurskoðunarfyrirtækjunum. Véronique spurði 
hann þá út í hvort sameiginleg endurskoðun (e. joint audit) hefði ekki reynst vel og 
hvort það kæmi ekki í veg fyrir að endurskoðunarfyrirtækin myndu lenda í 
vandræðum. Jónas skildi ekki hvað hún átti við með samstarfi 
endurskoðunarfyrirtækja um endurskoðun og þar sem Véronique var ekki mikil 
enskumanneskja og Jónas ekki sleipur í frönskunni komust þau ekki lengra með þessa 
umræðu. Eftir sat samt forvitni hjá Jónasi um fyrirbærið og þess vegna leitar hann til 
þín sem sérfróðs aðila á sviði endurskoðunar. 

 
 
Úrlausnarefni: 
 

a) Hvað felst í hugtakinu sameiginleg endurskoðun (e. joint audit)? 
 

b) Hverjir eru kostir og gallar sameiginlegrar endurskoðunar? 
 

c) Af hverju er sameiginleg endurskoðun mikið í umræðunni á alþjóðlegum 
vettvangi þessa stundina? 

 
Rökstyddu svarið með tilvísun í lög, reglur, staðla eða önnur gögn eftir því sem þú 
telur ástæðu til. 

 
 
SVARIÐ HÉR: 

Verkefni 15 - 60 mín. 
 
Íslenska félagið SVIG fjárfestingar hf. (SVIG) er fjármálafyrirtæki með starfsleyfi frá 
Fjármálaeftirlitinu. SVIG sérhæfir sig í að veita fagfjárfestum og öðrum fjársterkum 
aðilum ráðgjöf. Félagið starfrækir tvö meginsvið, eignastýringu og fyrirtækjaráðgjöf.  
Félagið hóf rekstur haustið 2008 og voru starfsmenn þess þá fjórir og voru þeir allir 
eigendur félagsins. Rekstur félagsins gekk illa fyrstu misserin enda má segja að 
félagið hafi tekið til starfa á mjög óheppilegum tíma.  Eigendur félagsins voru 
fjársterkir og tókst að fjármagna taprekstur áranna 2008, 2009 og 2010. Viðsnúningur 
varð á rekstrinum á árinu 2011 og haustið 2012 hafa umsvif félagsins aukist 
umtalsvert og eru starfsmenn nú orðnir 20. 
 
Þrátt fyrir smæð SVIG eru ríkar kröfur gerðar til innra eftirlits félagsins og er félaginu 
gert að byggja upp formlegt innra eftirlitskerfi, meðal annars í samræmi við 
leiðbeinandi tilmæli Fjármálaeftirlitsins (FME) sem prófmenn hafa aðgang að. 
Félaginu er gert að starfrækja innri endurskoðunardeild, en sökum smæðar SVIG hafa 
þeir fengið undanþágu frá FME um starfrækslu innri endurskoðunardeildar og hafa 
útvistað innri endurskoðun félagsins.  Þar sem rekstrarumhverfi félagsins var erfitt 
fyrstu árin fór mestur kraftur eigenda í að  afla viðskipta en ekki í að byggja upp innra 
eftirlitskerfi.  Í skýrslum innri endurskoðanda vegna áranna 2008-2011 komu því fram 
verulegar athugasemdir við innra eftirlit félagsins.  Í skýrslunum kom meðal annars 
fram að innra eftirlitskerfi félagsins væri ófullnægjandi, ekkert áhættumat væri til og 
engir skráðir verkferlar.  Einnig sagði að þær eftirlitsaðgerðir sem væru til staðar væru 
óformlegar og því erfitt að sannreyna virkni þeirra.   
 
Stjórn félagsins hefur ákveðið að nú skuli það vera forgangsverkefni að koma innra 
eftirliti félagsins í lag, enda gæti farið svo að FME svipti SVIG starfsleyfinu ef ekki 
koma til skjótar úrbætur.   
 
Stjórnarformaður félagsins hefur leitað til þín sem ráðgjafa þar sem innri 
endurskoðandi félagsins segist ekki mega koma nálægt því að aðstoða stjórnendur í 
þessu verkefni.  Stjórnarformaður félagsins er óháður félaginu og starfar sem 
lögfræðingur á stórri lögfræðistofu. Hann kom inn í stjórn félagsins á síðasta 
aðalfundi. Stjórnarformaðurinn er ósáttur við afstöðu innri endurskoðanda félagsins, 
en segist ekki nenna að eiga í útistöðum við hann og því hafi hann leitað til þín.  
Lögfræðingurinn segir þér frá því að hann sé jafnframt í stjórn tryggingafélags og þar 
sé verið að vinna að því að byggja upp samhæft áhættustýringarkerfi (e. enterprise 
risk management). Þar hafi málið verið kynnt fyrir honum eins og 
áhættustýringarkerfi og innra eftirlitskerfi séu í raun sama kerfið.  Hann segist ekki 
alveg skilja þetta, en engu að síður er augljóst að hann og aðrir stjórnarmenn beri 
ábyrgð á að þessi kerfi séu til staðar. Því þurfir þú að aðstoða hann við að komast til 
botns í þessu máli og finna heppilega lausn fyrir fyrirtækið til frambúðar. Í 
framhaldinu sendir hann þér nokkrar spurningar sem brenna á honum. 

Verkefni 15 - 60 mín. (framhald) 
 
Úrlausnarefni: 
 
Spurningar frá stjórnarformanninum sem þú þarft að svara: 
 

a) Telur þú að afstaða innri endurskoðanda sé eðlileg og á hvaða rökum 
getur  innri endurskoðandi sagt að hann megi ekki aðstoða stjórn og 
stjórnendur í að byggja upp innra eftirlitskerfi? Hvert er eiginlega 
hlutverk innri endurskoðanda í litlu fjármálafyrirtæki eins og okkar? 
 

b) Er innra eftirlitskerfi og samhæft áhættustýringarkerfi (e. enterprise risk 
management) sama kerfið? Rökstyddu svarið. 

 
c) Gerðu drög að aðgerðaáætlun fyrir SVIG sem tekur mið að því að byggja 

upp öflugt innra eftirlitskerfi og/eða áhættustýringarkerfi. Aðgerða-
áætlunin þarf að vera nokkuð nákvæm svo að ég sem stjórnarformaður 
geti sett verkefnið af stað. Ég þarf einnig að fá útlistun hjá þér á því 
hvernig ég geti  fylgst með því að við séum að ná árangri.  Er t.d. hægt að 
setja upp einhvers konar árangursmælikvarða? 

 
 

Rökstyddu svarið með tilvísun í lög, reglur, staðla eða önnur gögn eftir því sem þú 
telur ástæðu til. 

 
 

SVARIÐ HÉR: 

Verkefni  16 - 45 mín. 
 
Revi  er nýtt endurskoðunarfyrirtæki á Íslandi sem hóf rekstur í byrjun árs.  Mikil 
vinna hefur farið í að byggja upp innra gæðaeftirlitskerfi þess og stendur sú vinna enn 
yfir.   
 
Revi fékk sitt fyrsta verkefni í endurskoðun í sumar og var það sveitarfélag á 
Suðurlandi. Revi hefur einnig tekið að sér endurskoðun eftirlaunasjóðs 
sveitarfélagsins sem er lögaðili sem starfar eftir lögum um lífeyrissjóði. 
Endurskoðandi hjá Revi sem hefur tekið að sér þessi tvö verkefni telur að hér sé um 
að ræða einingar tengdar almannahagsmunum.  Í framhaldinu fer hann að skoða 
gæðahandbók Revi og sér þá að það vantar umfjöllun um endurskoðun eininga 
tengdum almannahagsmunum.    
 
Endurskoðandinn leitar til þín þar sem þú hefur unnið að gerð gæðahandbókar Revi 
og spyr þig hvort ekki þurfi að fjalla eitthvað um endurskoðun eininga tengdum 
almannahagsmunum í gæðahandbókinni.  
 
 
Úrlausnarefni: 
 

a) Taktu saman minnisblað um það sem þú telur að þurfi að koma fram í 
gæðahandbók Revi um endurskoðun á einingum tengdum almanna-
hagsmunum.  
 

b) Hvað ber endurskoðanda að hafa í huga þegar hann leggur mat á hvort 
fyrrnefnd verkefni séu einingar tengdar almannahagsmunum? 
 

c) Hvaða þýðingu hefur skilgreiningin á einingum tengdum almanna-
hagsmunum fyrir sveitarfélagið og eftirlaunasjóðinn annars vegar og 
fyrir endurskoðandann hins vegar? 
 

 
Rökstyddu svarið með tilvísun í lög, reglur, staðla eða önnur gögn eftir því sem þú 
telur ástæðu til. 
 
 
SVARIÐ HÉR: 

Verkefni 17 - 60 mín. 
 
Félagið Verkafl ehf. er 10 ára gamalt 30 manna þjónustufyrirtæki.  Bókari Verkafls 
ehf. hefur gert drög að rekstrarreikningi og efnahagsreikningi fyrir árið 2011 (sjá 
fylgiskjal 17) og óskar eftir aðstoð þinni við að leiða út tekjuskattsstofn félagsins. 
 
Hér á eftir eru ýmsar upplýsingar er varða rekstur félagsins á árinu 2011 sem 
hugsanlega geta haft áhrif á skattútreikninga ársins og eru allar fjárhæðir án 
virðisaukaskatts, hafi innskattsréttur verið fyrir hendi samkvæmt lögum: 
 

1. Endanlega afskrifaðar viðskiptakröfur, voru annars vegar vegna gjaldþrots 
eins viðskiptavinar en í því gjaldþroti töpuðust kr. 600.000 og hins vegar 
vegna þess að framkvæmdastjóri félagsins taldi rétt að færa út kröfu að 
fjárhæð kr. 40.000, þar sem hann taldi ekki svara kostnaði að standa í 
innheimtuaðgerðum því krafan var orðin 12 mánaða gömul.  Skattaleg 
niðurfærsla krafna í árslok 2010 nam kr. 1.500.000.  Aðrar skammtímakröfur 
félagsins eru vegna fyrirframgreiddra launa og annars kostnaðar. 

 
Afskriftareikningur viðskiptakrafna greinist þannig: 
 
 

    
2011 

 
2010 

Afskriftareikningur 1/1 ................ 630.000  
 

600.000  
Afskrifaðar kröfur á árinu ............ (640.000) 

 
(50.000) 

Framlag ársins í afskriftareikning  110.000  
 

80.000  
Afskriftareikningur 31/12 ............ 100.000   630.000  

        
2. Rekstrarvörubirgðir eru eignfærðar á kostnaðarverði.  Birgðir voru ekki færðar 

niður skattalega í árslok 2010. 
 

3. Á árinu 2008 keypti félagið 5% eignarhlut í Orkuvirkjun hf. fyrir kr. 2.000.000 
og 8% eignarhlut í Tölvuverinu ehf. fyrir kr. 500.000.   Í ársbyrjun 2011 seldi 
félagið allan eignarhlut sinn í Orkuvirkjun hf. fyrir kr. 2.600.000 og var 
söluverðið greitt með skuldabréfi til 5 ára.  Verkafl ehf. hefur bókfært í 
reikningsskilum sínum hagnað af sölunni.  Það gekk hins vegar ekki eins vel 
hjá Tölvuverinu ehf. og var félagið úrskurðað gjaldþrota í ágúst 2011.  

 
4. Lán sem félagið var með í erlendri mynt var dæmt ólöglegt á árinu 2011.  

Lánið var í vanskilum þegar dómur féll 1. desember 2011. Ógjaldfallnar 
eftirstöðvar lánsins á þeim tíma voru kr. 1.200.000 og bókfærð vanskil á sama 
tíma námu kr. 250.000.  Dómurinn komst að þeirri niðurstöðu að um lán í 
íslenskum krónum hafi verið að ræða.  Enginn ágreiningur var um forsendur 
endurútreiknings lánsins og lauk honum í ársbyrjun 2012.  
Endurútreikningurinn leiddi til þess að félagið taldist hafa greitt lánið að fullu 
og fékk endurgreiddar kr. 800.000 í lok janúar 2012.  Ekkert hefur verið fært í 
bókum félagsins vegna niðurstöðu dómsins. 

Verkefni 17 - 60 mín. (framhald) 
  

5. Eftirfarandi upplýsingar liggja fyrir úr skattalegri fyrningartöflu frá fyrra ári: 
 
 

  Skrifstofu- 
 

 

Skrifstofu- 
húsnæði áhöld og tæki  

Samtals 

    Stofnverð 1/1 2010 150.000.000 30.000.000 180.000.000 
Viðbót á árinu   12.000.000 12.000.000 
Stofnverð 31/12/10 150.000.000 42.000.000 192.000.000 

    Uppsafnaðar fyrn. 
1/1/2010 7.500.000 27.000.000 34.500.000 

Fyrning ársins 3.000.000 2.400.000 5.400.000 
Samtals fyrningar 10.500.000 29.400.000 39.900.000 

    Bókfært verð 
31/12/2010 139.500.000 12.600.000 12.100.000 

     
Á árinu 2011 fjárfesti félagið í hugbúnaði fyrir kr. 6.000.000 og seldi hluta af 
skrifstofuhúsnæðinu fyrir kr. 10.000.000.  Bókfærður söluhagnaður vegna 
fasteignarinnar nam kr. 2.000.000, en um var að ræða 40 fermetra aðstöðu í 
þessu 600 fermetra húsnæði félagsins.  Fasteignamat selda hlutans var kr. 
7.000.000 á söludegi, en heildarfasteignamat húsnæðisins nam kr. 100.000.000 
á sama tíma.  Á árinu 2011 var einnig fargað gamalli ljósritunarvél sem keypt 
hafði verið við stofnun félagsins fyrir kr. 600.000.  Vélin hafði verið 
fullafskrifuð í bókhaldi en stóð í niðurlagsverði í skattalegri fyrningarskýrslu í 
árslok 2010.  

 
6. Meðal gjaldfærðs rekstrarkostnaðar á árinu 2011 eru eftirfarandi útgjaldaliðir:   

 
• Keypt málverk í fundarherbergi félagsins fyrir kr. 800.000. 
 
• Rekstrarkostnaður bifreiðar framkvæmdastjóra félagsins kr. 1.100.000 

og þróunarstjóra þess kr. 630.000.  Talin voru fram hlunnindi á 
framkvæmdastjórann samkvæmt skattmati ríkisskattstjóra alls kr. 
750.000 og á þróunarstjórann kr. 650.000. 

 
• Mótframlag atvinnurekanda í lífeyrissjóð kr. 14.720.000, þar af  vegna 

erlends starfsmanns kr. 480.000 sem greitt var í lífeyrissjóð í 
Danmörku, sem hafði ekki starfsleyfi á Íslandi. 

 
• Framlag til stjórnmálaflokks að fjárhæð kr. 150.000 og kaup á 

happdrættismiðum af sama flokki fyrir kr. 30.000. 

Verkefni 17 - 60 mín. (framhald) 
  

• Greidd eftirlaun til fyrrverandi framkvæmdastjóra kr. 870.000.   
 

 
  

7. Á árinu var seldi félagið eigin hluti að nafnverði kr. 40.000.  Söluverðið nam 
kr. 300.000. Bréfin höfðu verið keypt árið 2007 fyrir kr. 250.000 og er 
söluhagnaður bókfærður meðal eigin fjár.   

 
8. Dómur féll á árinu þess efnis að fjármögnunarleigusamningur sem félagið 

gerði árið 2005 væri í raun lán.  Félagið hefur á árunum 2005 – 2010 gjaldfært 
leigugreiðslur bæði í reikningsskilum sínum og skattskilum alls að fjárhæð kr. 
2.300.000.  Allar leigugreiðslur hafa verið innskattaðar.  Samningnum lauk í 
janúar 2011 með greiðslu lokaverðs kr. 100.000 sem var gjaldfært.  Eftir 
endurútreikning lánafyrirtækisins í desember 2011, kom í ljós að félagið hafði 
ofgreitt miðað við endurútreikning og fékk það því endurgreiddar kr. 180.000 í 
byrjun janúar 2012.  Ekkert hefur verið fært í bókhaldinu vegna 
endurgreiðslunnar. 

 
9. Félagið keypti 1. júlí 2011 óverðtryggt og vaxtalaust skuldabréf fyrir kr. 

1.650.000.  Bréfið greiðist með einni afborgun 1. janúar 2014.  Eftirstöðvar 
nafnverðs bréfsins við kaupin námu kr. 2.000.000.  Félagið færir til tekna í 
bókhaldi sínu á árinu 2011 kr. 66.000 miðað við virka vexti út frá þeirri 
ávöxtunarkröfu sem það gerði við kaupin. 

 
 
Verkefni þitt er eftirfarandi: 
 
Leitast skal við að lágmarka skattstofna eftir því sem lög leyfa. Vegna álitamála 
skal fylgja rökstuðningur og vísa til viðeigandi lagagreina.  Greina skal 
sérstaklega frá þeim fjárhæðum sem þið teljið að hafi ekki áhrif á skattstofn 
félagsins og ástæðum þess. 

Verkefni 18 - 30 mín. 
 
Bókfært eigið fé Bjartsýni hf. í árslok 2011 nemur kr. 8.900.000. Eftirfarandi  
upplýsingar liggja fyrir um fyrirtækið Bjartsýni hf. í árslok 2011.   
 
Bókfært verð fasteigna  

   
kr. 18.600.000 

Bókfært verð véla og tækja  
   

kr. 5.800.000 
Skattalegt bókfært verð fasteigna  

   
kr. 16.000.000 

Skattalegt bókfært verð véla og tækja  
   

kr. 2.800.000 
Fasteignamat fasteigna og lóða 

   
kr. 12.700.000 

Lóðarleiga  
   

kr. 19.200 
Tekjuskattsinneign  

   
kr. 580.000 

Tekjuskattur til greiðslu á næsta ári 
   

kr. 870.000 
Bókfært verð eignarhluta í óskráðu íslensku 
dótturfélagi, 100% 

 
kr. 4.200.000 

Kaupverð sömu bréfa 
   

kr. 3.800.000 
Nafnverð sömu bréfa 

   
kr. 32.000 

Skattalegt eigið fé dótturfélagsins 
   

kr. 1.600.000 
Bókfært verð birgða (kostnaðarverð) 

   
kr. 1.800.000 

Bókfært verð viðskiptakrafna 
   

kr. 2.800.000 
Afskriftareikningur viðskiptakrafna 

   
kr. 200.000 

Eftirlaunaskuldbinding 
   

kr. 9.300.000 
Gjaldfallin skuldabréfaeign á Glitni (nafnverð með 
áf. vöxtum) 

 
kr. 2.600.000 

Áætlað raunverð skuldabréfaeignar á Glitni 
(bókfært verð) 

  
kr. 650.000 

Fyrirfram greiddur kostnaður 
   

kr. 340.000 
Skuldbinding vegna áunnins orlofs 

   
kr. 650.000 

 
 
Verkefni þitt er að svara eftirfarandi spurningum: 
  

a) Hvert er hámark og lágmark skattalegs eigin fjár í samræmi við 
leiðbeiningar ríkisskattstjóra (hrein eign/skuldir umfram eignir)? 
 

b) Hvert er hámark og lágmark skattalegs bókfærðs eigin fjár vegna 
útreiknings auðlegðarskatts? 
 

c) Hvað greiða eigendur Bjartsýni hf. hátt hlutfall af arði í skatt, ef 
úthlutaður arður nemur 30% af skattalegu bókfærðu eigin fé þess í árslok 
2011, að því gefnu að allir eigendur Bjartsýni hf. falli undir þá 
skilgreiningu RSK að þurfa að reikna sér endurgjald vegna vinnu sinnar 
hjá félaginu? 

Verkefni 19 – 15 mín. 
 
Framfari hf. gerir ársreikning sinn í samræmi við alþjóðlega reikningsskilastaðla. 
Eftirfarandi upplýsingar liggja fyrir um breytingar á eigin fé félagsins á árinu 2011: 
 

 
 
 
Verkefni þitt er eftirfarandi: 
 
Reiknaðu arðsemi eigin fjár hluthafa móðurfélagsins á árinu 2011. 
 
 
  

Yfirverðs- Eigið fé
Hlutafé reikningur Þýðingar- Endurmats- Óráðstafað hluthafa Hlutdeild Eigið fé

(nafnverð) hlutafjár munur reikningur eigið fé móðurfélags minnihluta samtals

1.1.2011 Eigið fé 1.1. 396.201 1.796.912 377.364 8.231 172.487 2.751.195 13.690 2.764.885 
17.4.2011 Arður til hluthafa 27.734)(            27.734)(            27.734)(            

10.10.2011 Selt nýtt hlutafé 120.000 720.000 840.000 840.000 
10.10.2011 Kostnaður við sölu nýs hlutafjár 14.128)(            14.128)(            14.128)(            
15.10.2011 Seld eigin hlutabréf 1.245 7.470 8.715 8.715 
31.12.2011 Heildarhagnaður ársins 16.931 113.700 130.631 2.944)(               127.687 
31.12.2011 Upplausn á endurmati fasteigna 136)(                  136 0 0 
31.12.2011 Eigið fé 31.12. 517.446 2.510.254 394.295 8.095 258.589 3.688.679 10.746 3.699.425 

Skipting hagnaðar:
Hluthafar móðurfélags 113.700 
Hlutdeild minnihluta 2.838)(               

110.862 

Skipting heildarhagnaðar:  
Hluthafar móðurfélags 130.631 
Hlutdeild minnihluta 2.944)(               

127.687 



14 

Verkefni 20 – 60 mín. 
 
Ákveðið hefur verið hjá Dalverki hf. að taka upp alþjóðlega reikningsskilastaðla 
(IFRS), en félagið hefur hingað til miðað ársreikning sinn við lög um ársreikninga.  
Fyrsti ársreikningur félagsins, sem tekur mið af IFRS, verður ársreikningur fyrir árið 
2012 og er IFRS opnunarreikningurinn því 1. janúar 2011. 
 
Verkefni þitt er að umbreyta rekstrarreikningi og efnahagsreikningi Dalverks fyrir 
árið 2011, þannig að hann taki mið af IFRS. 
 
Í fylgiskjali 20 er útdráttur úr ársreikningi félagsins fyrir árið 2011 ásamt 
nauðsynlegum upplýsingum. 
 
Eftirfarandi upplýsingar liggja fyrir: 
 

1. Eignarhlutur í öðru félagi í árslok 2011, kr. 1.282.800, er 23,5% eignarhlutur í 
félagi sem heitir EÖJ hf.  Eignarhluturinn var keyptur fyrir mörgum árum og 
er hann skráður á upphaflegu kaupverði. Þróun eigin fjár hjá EÖJ hf. hefur 
verið eftirfarandi: 

Eigið fé 1/1 2010 16.235.000  Eigið fé 1/1 2011 16.466.000 
Hagnaður ársins 2.231.000  Hagnaður ársins 3.328.000 
Greiddur arður (2.000.000)  Greiddur arður (3.000.000) 
Eigið fé 31/12 
2010 

16.466.000  Eigið fé 31/12 2011 16.794.000 

 
2. Viðskiptavild félagsins hefur verið afskrifuð línulega.  Að mati stjórnenda 

félagsins stendur viðskiptavildin fyllilega undir sér og telja þeir sig geta selt 
þau verðmæti sem standa að baki hennar fyrir um 200 milljónir.  
Viðskiptavildin myndaðist upphaflega vegna kaupa á umboðum. 
 

3. Við upptöku IFRS ætlar félagið að beita endurmatsaðferð (e. Revaluation 
model) við mat á fasteignum félagsins.  Kostnaðarverðsaðferð (e. Cost model) 
verður áfram notuð við mat á vélum, áhöldum og innréttingum.  Í útdrættinum 
úr ársreikningi félagsins koma fram nauðsynlegar upplýsingar til að reikna út 
afskriftir, þ.e.a.s. áætlaður líftími, hrakvirði og markaðsverðmæti. 
 

4. Frá febrúar 2009 hefur Dalverk gjaldfært í rekstri sínum greiðslur, sem félagið 
hefur greitt til fjármögnunarleigufyrirtækis, vegna véla sem það hefur notað í 
rekstri sínum.  Stjórnendur hafa skoðað þennan samning nánar og komist að 
þeirri niðurstöðu að samningurinn sé í raun kaupleigusamningur en ekki 
rekstrarleigusamningur.  Samtals gjaldfærði Dalverk kr. 7.737.888 á árinu 
2011 sem leigugreiðslur í rekstrarreikningi undir liðnum annar 
rekstrarkostnaður.  Áætlaður upphaflegur líftími vélanna var 12 ár og áætlað 
hrakvirði var kr. 0. 

Verkefni 20 – 60 mín. (framhald) 
 
Á árinu 2011 greiddi fyrirtækið eftirfarandi vegna samningsins: 
 

Staða samnings 1/1 2011   23.267.900          
              

Greiðslur á árinu 2011   Höfuðstóll   
Vextir og 
verðbætur   Samtals 

              
Janúar   484.748    135.729    620.477  
Febrúar   490.710    132.902    623.612  
Mars   496.746    132.867    629.613  
Apríl   501.763    132.832    634.595  
Maí   506.831    132.802    639.633  
Júní   511.950    132.773    644.723  
Júlí   522.701    132.743    655.444  
Ágúst   522.701    132.680    655.381  
September   518.101    132.680    650.781  
Október   523.282    132.707    655.989  
Nóvember   528.515    132.677    661.192  
Desember   533.800    132.646    666.447  
    6.141.849    1.596.039    7.737.888  
              
Staða samnings 31/12 2011   18.239.244          
 

5. Á árinu 2006 gerði Dalverk kaupréttarsamning við forstjóra félagsins þar sem 
hann fékk rétt til að kaupa tiltekinn fjölda hlutabréfa í félaginu fyrir fasta 
fjárhæð.  Ávinnslutíminn var frá 1. febrúar 2006 til 1. febrúar 2012 og er 
rétturinn bundinn því að forstjórinn sé í starfi á ávinnslutímanum. Forstjórinn 
nýtti sér réttinn 1. febrúar 2012. Gangvirði samningsins nam kr. 13.500.000 
þegar hann var gerður. 

Tekjuskattur er 20%. 
 
 
Verkefni þitt er eftirfarandi: 
 

a) Gerðu yfirlit sem sýnir breytingu á efnahagsreikningi 1. janúar 2011 frá 
fyrri reikningsskilaaðferð yfir í IFRS. 
 

b) Sýndu hvernig rekstrarreikningur 2011 breytist við upptöku IFRS. 

Verkefni 21 – 60 mín. 
 
Afturelding hf. er óskráð félag og gerir ársreikning sinn í samræmi við íslensk 
ársreikningalög. Rekstur félagsins undanfarin ár hefur gengið erfiðlega og félagið 
verið nokkuð skuldsett. Á árinu 2011 var samið um fjárhagslega endurskipulagningu 
við viðskiptabanka og aðra lánardrottna samstæðunnar og lækkuðu skuldir hennar um 
920 millj. kr. Nokkuð er liðið á vinnu við endurskoðun vegna ársins 2011, þar sem þú 
hefur verið verkefnastjóri, þegar partnerinn í verkinu kemur askvaðandi og skutlar á 
borðið hjá þér fylgiskjali 21 með brotum úr fyrstu drögum að ársreikningi fyrir árið 
2011 sem fjármálastjóri félagsins hefur sett saman.  
 
 
Verkefni þitt er eftirfarandi: 
 
Partnerinn biður þig um að taka saman stutt minnisblað, sem hann geti lagt 
fyrir fjármálastjóra Aftureldingar hf. á fundi þeirra á morgun, um hvað þurfi að 
bæta í upplýsingagjöf um fjárhagslegu endurskipulagninguna í ársreikningnum. 
Hann vill jafnframt fá yfirlit um hvernig þurfi að breyta ársreikningnum með 
tilliti til fjárhagslegu endurskipulagningarinnar og afleiðinga hennar. Í 
minnisblaðinu mættu gjarnan koma fram tilvísanir til laga um ársreikninga 
og/eða vísanir í reikningsskilareglur eftir því sem tilefni er til. 
 
SVARIÐ HÉR: 

Verkefni 22 – 30 mín. 
 
Fyrirhugað er að sameina Eignarhaldsfélagið hf. og Rekstrarfélagið ehf. Fyrir liggja 
drög að samrunaáætlun, sem væntanlega verður staðfest af stjórnum félaganna 
einhvern næstu daga (en nú er 15. júní 2012). Samkvæmt samrunaáætluninni er gert 
ráð fyrir að Eignarhaldsfélagið, sem á alla hluti í Rekstrarfélaginu ehf., muni renna 
inn í Rekstrarfélagið. Eignarhaldsfélagið á ekki önnur dótturfélög. Í fylgiskjali 22 eru 
drög að samrunaáætluninni og efnahagsreikningar félaganna í árslok 2011, sem gerðir 
eru samkvæmt alþjóðlegum reikningsskilastöðlum. 
 
 
Verkefni þitt er eftirfarandi: 
 
Gerðu samrunaefnahagsreikning fyrir félögin miðað við 1. janúar 2012, þar sem 
fram koma allar nauðsynlegar upplýsingar um sameinaðan efnahagsreikning 
félaganna og þær samrunafærslur sem nauðsynlegar eru. 
 


	Prófnefnd löggiltra endurskoðenda

